
Gahza ¢ tecnoloxia,

camifia con sabedoria.
Se o codigo escaneas,

a tua mente recreas.

Da man do alumnado de secundaria do I'ES Aquis Celenis idesvos mergullar no patrimonio lingiiistico
e cultural que esconde Galiza. Faremos um percorrido virtual pola nosa vila: Caldas de Reis.

Cando cheguedes a ela, na Oficina de Turismo recibiredes unhias prendas por ter xogado connosco e

realizado esta viaxe polo cofiecemento,

T — .

1. Introducidn. Xustificacion do proxecto.

0 decreto 86/2015 do 25 de Xufio, polo que se establece o curriculo da educacién secundaria obrigatoria e do bacharelato
na nosa comunidade afirma no artigo 11, punto 9, “para unha adquisicién eficaz das competencias e a sta integracion
efectiva no curriculo deberdn desearse actividades de aprendizaxe integradas que lle permitan ao alumnado avanzar cara
a resultados de aprendizaxe de mdis de unha competencias ao mesmo tempo. Para isto, aproveitaranse as posibilidades
que ofrecen as metodoloxias de proxectos entre outras, asi como os recursos e as actividades da biblioteca escolar”.

0 Por que?

0 Aquis Celenis é un centro situado na vila de Caldas de Reis, un lugar cun patrimonio digno de envexa, tanto o natural
coma o arquitectonico. Ademais por Caldas pasa o camifio de Santiago que sobe dende Portugal... Velaqui os vimbios
precisos para argallar un novo proxecto motivador agora que se aproxima un novo ano xacobeo. Por isto aproveitamos
estes elementos para un novo reto que nos permite traballarmos nas aulas en diferentes materias co noso alumnado, ao
tempo que transcendemos o contexto educativo para pofier en valor o propio diante da cidadania de Caldas e tamén
diante de todos aqueles que se botan ao Camifio portugués.

As palabras no camiiio é un divertimento, un xogo tecnoléxico, unha app para mébil creada polo noso alumnado que
nos permite pofier a Caldas (a sda Carballeira, 0 seu xardin botanico, as fervenzas do Umia, a sta ponte romana, as suas
casas modernistas, 0 seu romanico... ) no mapa dos peregrinos, é dicir, délle unha dimensién que vai mais ala do
puramente educativo porque o noso obxectivo foi, suméndonos & metodoloxia da aprendizaxe-servizo, o de crearmos
unha ferramenta allea a0 mundo escolar que fose empregada por xente de diversas orixes para cofiecer a nosa vila e no
noso idioma.

As palabras no camiiio é un pretexto para que o alumnado cofieza o propio e sinta orgullo do seu, da arquitectura, da
natureza...e, sobre todo, da lingua. Dada a situacion de continua perda de falantes entre a mocidade e o pouco apoio que
ten en medios de comunicacion, pensamos que a escola (e a biblioteca escolar en particular) ten a obriga de ser un axente

activo na dinamizacién do galego e, que mellor maneira de dinamizar a lingua que mostrandoa como un ente vivo,

moderno e con proxeccién internacional? Isto é o que nos permite este proxecto no que o galego vén da man co
portugués facendo o Camifio cando aos peregrinos.

Ademais, no Aquis Celenis xa hai uns anos que nos iniciamos na dindmica dos traballos por proxectos, ben fose a través
das lifias de formacion do noso PFPP, mediante a participacion en varios Proxecta ou incluso a raiz da organizacién de
actividades de intercambio con centros escolares doutras comunidades autonomas ou de actividades intercentros dentro
do Concello de Caldas (Semana da Ciencia, por exemplo).

0 para que?

Ao encetarmos un proxecto deste tipo facémolo sabedores e sabedoras de que este tipo de metodoloxia de traballo por
proxectos é a méis acaida para lograrmos que o alumnado acade as competencias clave, é dicir, aqueles cofiecementos,
destrezas e actitudes que todos precisamos para a realizacién e desenvolvemento persoal e a inclusién na sociedade. O
noso obxectivo & hora de desefiar as actividades e o produto final nas diferentes materias foi a consecucién das seguintes
competencias:

< Competencia en Comunicacion lingiiistica (CL). Esta competencia implica unha actuacién comunicativa na que o
alumnado acttia con outros interlocutores a través de textos, nunha ou varias linguas (neste caso en galego, casteldn,
portugués e inglés), en diversos formatos e soportes, e de xeito individual ou colectivo. O que queriamos era que 0 noso
alumnado fose produtor e receptor de mensaxes de diversas modalidades e mediante diferentes soportes de
comunicacién: oral e escrito, pero tamén audiovisuais e mediados polas TICs.

% Competencia matematica e competencias basicas en ciencia e tecnoloxia (CCMCT) Esta competencia
proporciona un achegamento ao mundo fisico e a interaccion responsable con el. A nosa intencién foi que o noso
alumnado usase os cofiecementos adquiridos nas materias (Bioloxia, Paisaxe, TIC) para, a través do método cientifico,
explicar a natureza, formular preguntas e extraer conclusiéns.

% Competencia dixital (CD) Implica o uso creativo, critico e seguro das tecnoloxias da informacién e a comunicacién. Para

a elaboracién dos produtos finais de varias actividades, o alumnado teria que buscar en internet e seleccionar a informacién

precisa, deberia empregar as ferramentas que permiten o traballo colaborativo, manexar mecanismos de almacenamento de
informacidn... pero tamén teria que ser quen de xerar contidos empregando diversas ferramentas dixitais.

+ Aprender a aprender (CAA) Esta competencia busca que o alumnado sexa quen de continuar aprendendo de xeito
cada vez mais eficaz e auténomo, que adquira capacidade para motivarse a aprender, curiosidade e autorregulacién do
propio proceso de aprendizaxe. Neste sentido, marcar como obxectivo a elaboracién dun produto final conxunto implica a
necesidade de planificacion nos tempos e de organizacién, non sé no traballo de realizacion individual senén tamén cos
compafieiros e compaieiras integrantes dun determinado equipo; por todo isto, é unha das ferramentas mais idoneas
para a consecucion desta competencia. Por outro lado, unha das claves para que este proxecto saise adiante era a
investigacién, a autoformacion, o aprender facendo.

< Competencias sociais e civicas (CSC) Para acadar estas competencias, de tipo persoal e tamén interpersoal, cémpre
que o alumnado participe dun xeito eficaz e construtivo na vida social e sexa quen de resolver os conflitos que xorden na
interrelacién cos compafieiros e compafeiras e de xestionar aqueloutras situacidns ds que se ten que enfrontar na
preparacion do seu traballo. En todas e cada unha das tarefas planificadas para as diferentes materias, a adquisicion desta
competencia ocupa un papel destacado, por iso se emprega como metodoloxia o traballo cooperativo.

+ Sentido da iniciativa e espirito emprendedor (CSIEE) Esta habilidade refirese & capacidade de asumir riscos e &
habilidade de atreverse a transformar as ideas en actos. Estd relacionada coa creatividade e a innovacion, asi como coa
planificacion das acciéns necesarias para desenvolver proxectos, individuais ou colectivos, e responsabilizarse deles, tanto
no dmbito persoal coma no social e laboral. Inventar un xogo, crear unha app... ai é nada.

% Conciencia e expresions culturais (CCEC) Supdn cofiecer, comprender, apreciar e valorar con espirito critico as
diferentes manifestacions culturais e artisticas, utilizindoas como fonte de enriquecemento persoal e colectivo. Tamén a
adquisicién desta competencia é especialmente relevante no noso proxecto, xa que o alumnado ten que (re)cofiecer o
patrimonio histdrico e artistico e, a0 tempo que participa na stia divulgacién, toma conciencia da sta valia e axuda na sta

posta en valor.

Por suposto, para acadar estas competencias, cada profesor/a de cada unha das materias implicadas seleccionou os
contidos e os estandares que fa traballar co alumnado e tamén os criterios de avaliacién que ia empregar, de acordo co
estipulado previamente nas respectivas programaciéns. Detallamos esta informacién referida a cada unha das materias e

cursos no sequinte enlace: https://drive.google.com/open?id=1Y_J9IDdC1NAiaBXNtQjW2GSBqPk1TPk7

0 Como?

Pareceunos que a mellor maneira de enfocarmos este proxecto era a través, de novo, dunha lifia no noso PFPP que, ao
mesmo tempo que nos fa ofrecer as horas necesarias para as reunions entre o profesorado participante, nos permitise
tamén a formacidn naqueles aspectos que considerdsemos precisos, basicamente, a creacién dunha app. Por outra banda,
dado que un dos obxectivos do centro € a integracion da biblioteca escolar na practica docente consideramos oportuno
continuarmos coa lifia iniciada no curso interior de organizarmos o noso proxecto interdisciplintar outorgarlle & biblioteca
un papel central na planificacion das tarefas e consolidar cara ao futuro unha maior implicacién desta nas programacions
didacticas das diferentes materias.

0 Quen?

Queriamos que o proxecto implicase o maior nimero de alumnado e profesorado do centro, mais, como é habitual, ao final
rematamos por centrarnos méis nos grupos da ESO e nalguns de primeiro e de segundo de bacharelato, de feito, foron estes
ultimos os que levaron a cabo a creacién da app.

En concreto, participaron no proxecto a través da realizacién de actividades planificadas nas aulas todo o alumnado da ESO e
tamén o matriculado nas materias de TIC e de 1° e 2° de bacharelato, respectivamente.

En canto 4 participacion do profesorado, implicdronse 9 departamentos (incluindo a biblioteca) e un total de 15 profesoras/
es, son o0s sequintes: Lingua Galega: Ana Marfa Rial Aparicio, Maria Teresa Vilar Alvarez; Portugués/Lingua galega: Cristina
Maria Ldpez Graca; Musica: Pedro Manuel Lamas Carral; Musica e Tecnoloxia: Ana Elisa Guillin Gontdn; Tecnoloxia/ TIC:

Rexina Ortigueira Leston, Inés Gonzélez Rodriguez; Xeografia e Historia: José Manuel Farifia Jamardo, Alba Pérez Argibay,

José Formigo Couceiro; Bioloxia: Margarita Carolina Garcia Castro; Biblioteca/Filosofia: Begofia Fontenla Alonso; Latin: Maria
Porto Carballo; Lingua Casteld: Emma Fernandez Gonzalez e Lingua Inglesa: Ana Maria Moreno Rodriguez.

0 Cando?

Levounos todo o curso. Nunha primeira fase s6 traballou o profesorado, tocaba desefar, decidir, consensuar... Unha vez que
o tivemos claro empezou a fase de execucidn, no que xa participou toda a comunidade educativa (cadaquén no seu papel),

pero esta fase xa a explicamos con mais detalle no apartado 3 desta memoria.
2. Obxecto e tematica de investigacion propostos.

As palabras no camifio, é unha aplicacién mébil, un xogo que consiste en resolver 23 adiviiias no traxecto que vén dende
Lishoa ata Caldas empregando como fios condutores a lingua galega, a historia, o camifio de Santiago e os lazos
luséfonos. Para isto era preciso investigar acerca de como crear unha aplicacion para o sistema operativo Android, que nos
fa permitir tamén pofier a disposicion publica unha ferramenta para o mellor cofiecemento do patrimonio paisaxistico,
cultural, artistico e histérico de Caldas de Reis e a siia contorna. O proceso € o seguinte: cando os peregrinos e peregrinas
cheguen as paradas (albergues ou puntos de informacién) atoparan cartaces nos que aparece un cédigo QR que permite
descargar e instalar no seu dispositivo mobil a nosa aplicacion. Dependendo da etapa na que estean poderdn resolver
unha adivifia introducindo unha palabra (igual en galego e en portugués). De acertaren, accederan a informacién sobre a
etimoloxia desa palabra e, tamén, a un pequeno video informativo sobre lugares emblematicos de Caldas subtitulado en
inglés, a modo de adianto. Ao chegaren a Caldas, como agradecemento por ter xogado coa app creada polo alumnado,

recibirdn un agasallo por cortesia do Concello (unha camisola co logo da app).

3. Breve descricion do proceso de desefio e elaboracién da proposta.
Partimos dunha metodoloxia cooperativa e interdisciplinar, traballando dende os diversos departamentos con grupos nos

que o alumnado era consciente dese traballo transversal e de formacién integral, no que se implicou como un activo
mais. Unha vez presentado o proxecto e escoitadas as propostas de participacién e achegas de ideas, completdronse os

obxectivos principais do traballo dandolle forma ao que seria o produto final. Posteriormente, fixamos reunions presenciais

para coordinar as tarefas e dar conta dos avances do traballo e para pofier en comin o grao de consecucion de obxectivos asi

como os prazos de execucién. A planificacién foi a sequinte:

*1° trimestre: introducion e documentaciéon para o traballo, preparacion, organizacion das actividades e sesidns,

presentacion ao alumnado. As actividades a desenvolver neste trimestre foron: a delimitacion concreta do roteiro elixido e a

escolla de palabras.

©2° trimestre: execucion do proxecto. Formacion do profesorado. Preparacién do blog para a difusion do proxecto. As

tarefas que se desenvolveron foron: comprobar as palabras, seleccionalas e buscar a sta etimoloxia, elaborar as cartas
electrénicas para pofierse en contacto coas freguesias, albergues e concellos do camifio (Ao pofiernos en contacto co Concello
para explicarlles o proxecto e solicitar a sua colaboracidn, ofrecéronse a contactar desde a alcaldia coas frequesias do camifio e
a ser eles quen lles enviaran a explicacién do proxecto e os carteis finais que divulgan a app e permiten o acceso a ela. Polo
tanto, o alumnado non realizou esta tarefa), a traducién das cartas ao portugués (Ao non crearse os textos para as cartas
tampouco se traduciron), a elaboracién das fichas para a busca de informacidn, a creacion das adivifas, a creacién dos textos
para os audios en galego, a gravacion dos audios para os videos, a traducion ao inglés dos audios, a preparacion das entradas
no blog. Todas estas actividades debfan estar realizadas antes de finalizar a segunda avaliacion.

¢3° trimestre: fusion e elaboracion do traballo final e difusion do proxecto. As tarefas a realizar co alumnado foron: a

montaxe dos videos e a creacion da app.
4. Documentacion elaborada para o profesorado e alumnado.

Con respecto ao profesorado, o papel da biblioteca foi de coordinacién do proceso e de busca das posibilidades de
formacién. En canto ao alumnado, dado que todas as tarefas eran dirixidas dende as respectivas disciplinas implicadas no
proxecto, foron os propios docentes os encargados de elaboralas. A biblioteca achegou un lugar de encontro e reunién,
non s6 para consultar os fondos e obras de referencia, sendn para pofier en valor a biblioteca do centro como un lugar

idéneo para o traballo.

5. Relacién das tarefas mais importantes realizadas ao longo do proxecto polo alumnado

Igual que unha flor estd formada por multitude de pétalos, o noso produto final, a app, é o
lugar onde confllen todas e cada unha das actividades desefiadas pacientemente a
comezos do curso académico, que son as que se explicitan a continuacion; debido ao

pouco espazo co que contamos para explicar cada unhas das actividades, remitimos &

explicacién que se publicou no blog da nosa bibioteca: [ESCALDASLETRAS

As etapas do camiiio.
A app debia permitir resolver unha adivifia por cada etapa desde Lisboa ata Caldas de Reis, asi que empezouse a traballar

buscando cales e cantas serian esas etapas.  https://iescaldasletras.wordpress.com/2019/01/13/as-etapas-do-

camino/

Busca das palabras, "Palabras, palabriiias” (Xeografia e Historia, Miisica, Bioloxia)

Esta actividade realizada polo alumnado de 1°, 2° e 3° da ESO, consistiu na realizacién da busca de palabras, iguais en
galego e en portugués, relacionadas co medio natural, a arte e a musica. Estas palabras son as repostas das 23 adivifias
que constitlien o reto sobre o que se sustenta 0 xogo que constitlie a app. Atoparedes esas palabras na entrada do blog

correspondente as adivifias e na das etimoloxias.https://iescaldasletras.wordpress.com/2019/05/21/procura-de-

termos-musicais/

A semellanza das palabras galegas e portuguesas, “Galego e portugués, linguas irmas” (Portugués)

A profesora encargouse de organizar as palabras seleccionadas previamente noutras materias e de proporcionar as
ferramentas oportunas para que o alumnado buscase as definiciéns. O alumnado de 2° ESO realizou as buscas das palabras
que aparecen na app e comprobou a semellanza que existe entre o galego e o portugués.O resultado final pode verse no

blog do proxecto: https://iescaldasletras.wordpress.com/2019/02/05/galego-e-portugues-linguas-irmas/

Elaboracion das adivifias, "Adivifia o camifio” (Lingua Galega e Literatura)
0 alumnado de 2° de ESO na materia de Lingua Galega foi o encargado de elaborar as adivifias que serven para que o0s/as
participantes no xogo, ao acertdrenas, tefian acceso aos diferentes videos sobre os lugares emblematicos da vila de Caldas.

Partiron dun xogo inicial que se inclie no material empregado habitualmente na aula para

Tronco de pedra,
gorro de palla, profundar un pouco na transcendencia das adivifias na cultura popular e na estrutura textual das

enriba da terra,

05 celtas os espallan. ~ MESMAs, asi como nos recursos literarios empregados. A partir de aqui o alumnado traballou coas

PI——

palabras asignadas a cada equipo e elaborou as stas propias adivifias.

https://iescaldasletras.wordpress.com/2019/02/06/creacion-das-adivinas/

Deseiio do percorrido por Caldas de Reis.
Hai moitas maneiras de cofiecer un lugar pero, que dabida cabe? sempre é mellor se o
percorrido vén establecido por alguén que o cofiece. Nesta fase foi o alumnado o

encargado de delimitar que lugares e en que orde verdn os peregrinos e peregrinas 0s

videos.https://iescaldasletras.wordpress.com/2019/03/21/deseno-do-

percorrido-por-caldas-de-reis/

Elaboracion das fichas de informacion, "0 patrimonio como agasallo”, (Xeografia e Historia)

0 alumnado de 4° da ESO B, 2° e 1° da ESO, encargouse de pescudar a informacidn para a realizacion das fichas descritivas
de cada un dos elementos patrimoniais que serviron de base para a elaboracién dos videos cos que se lles agasallard aos
peregrinos participantes no xogo. O alumnado foi agrupado en diferentes equipos de traballo e a cada equipo
asignduselle un lugar ou monumento sobre o que completaron unha ficha de informacion técnica.

O resultado é este: https://iescaldasletras.wordpress.com/2019/02/21/creacion-das-fichas-para-a-busca-de-

informacion/

IES AQUIS CELENIS AS PALABRAS NO CAMINO 10


https://iescaldasletras.wordpress.com/2019/02/06/creacion-das-adivinas/
https://iescaldasletras.wordpress.com/2019/03/21/deseno-do-percorrido-por-caldas-de-reis/
https://iescaldasletras.wordpress.com/2019/03/21/deseno-do-percorrido-por-caldas-de-reis/
https://iescaldasletras.wordpress.com/2019/02/21/creacion-das-fichas-para-a-busca-de-informacion/
https://iescaldasletras.wordpress.com/2019/02/21/creacion-das-fichas-para-a-busca-de-informacion/

Portugués: esteiro / castelan: estuario / inglés: estuary /

Achega etimoloxica, “As palabras e a siia historia” (Latin) DG RSRIALI0 - HiicHs. SA0i i

Provén do latin aestuarium (marisma, lagoa con
, . . axitacion nas augas), resultado de engadir o
0 alumnado de Latin de 4° A, tras organizarse en grupos, pescudou a orixe das sufixo -arium ao substantivo aestus (calor,
ardor, ebulicion por calor €, por comparacion
coa axitacion dun liquido que ferve pola calor,
palabras seleccionadas para o xogo de adivifias; elaborou as stias familias léxicas, acabou significando tamén axitacion nas

augas e marea ).

identificando palabras patrimoniais e cultismos; buscoi posibles cambios de SIITeEai;dSs smbotackira i oML,

lixeiramente afundida e na que penetran as
augas marifias provocando nas mareas o
encontro coas augas fluviais, o que provoca
unha axitacion nas augas que pode recordar
un liquido en ebulicion.

significado (por ampliacién ou reducién deste). Para esta fase de recompilacion de

informacion empregaronse materiais da biblioteca e diversas ferramentas dixitais.
A seqgunda fase consistiu en redactar breves recensions que a aplicacion lles amosa aos viaxantes cando dan con cada

resposta. Velaqui o resultado: https://iescaldasletras.wordpress.com/2019/03/01/pescudar-na-etimoloxia/

Elaboracion de textos e gravacions de audio (Lingua Galega e Literatura)

0 alumnado de 4° da ESO, repartido en grupos, tivo que elaborar un texto expositivo a partir das fichas de informacidn
técnica antes citadas. Unha vez confeccionados os textos, o alumnado de 1° da ESO, asumiu a gravacion dos audios dos
videos sobre o patrimonio caldense, logo das oportunas précticas de lectura e entoracién. O resultado final pode escoitarse
nos videos, ainda que nesta entrada do blog do proxecto hai mdis informacién: https://

iescaldasletras.wordpress.com/2019/03/21/creacion-dos-audios-para-os-videos/

Mapa sonoro do patrimonio paisaxistico-cultural de Caldas de Reis (Musica)

Na materia de Musica, 0 alumnado de 3° de ESO gravou cos seus mobiles (ademais de tomar foto e as anotacién sobre data,
hora...) 0 son que se percibe neses 23 lugares con interese paisaxistico-cultural de Caldas e a sta contorna, posteriormente
tivo que editalo con programas de edicion (audacity) para finalmente entregar o audio en formato wav. ou mp3. Deste xeito,
nos videos finais tamén se ofrece unha imaxe auditiva dos lugares emblematicos. Eis o que resultou:

https://iescaldasletras.wordpress.com/2019/03/25/gavacion-do-son-de-23-lugares-de-caldas/

IES AQUIS CELENIS AS PALABRAS NO CAMINO 11


https://iescaldasletras.wordpress.com/2019/03/01/pescudar-na-etimoloxia/
https://iescaldasletras.wordpress.com/2019/03/21/creacion-dos-audios-para-os-videos/
https://iescaldasletras.wordpress.com/2019/03/21/creacion-dos-audios-para-os-videos/
https://iescaldasletras.wordpress.com/2019/03/25/gavacion-do-son-de-23-lugares-de-caldas/

Fotografando a contorna.

Se queriamos facer a montaxe dun video para cada un dos 23 lugares interesantes de
Caldas de Reis, iamos necesitar moitas fotos. Ademais esas imaxes debian estar en

consonancia cos textos que se crearian a partir das fichas de recollida de informacién.

https://iescaldasletras.wordpress.com/2019/03/22/fotografando-a-contorna/

Creacion do logo do proxecto e da app.
Calquera app recofiécese dentro do dispositivo mébil polo seu logo, asi que tamén necesitabamos un, que despois, por

extensidn, se converteu no logo do proxecto. https://iescaldasletras.wordpress.com/2019/03/15/creacion-do-

logo/

Traducion e elaboracion dos subtitulos (Inglés)
0 alumnado de 4° da ESO dedicouse a elaborar as traduciéns dos audios dos videos para dotalos de subtitulos, abrindo o

proxecto a fronteiras internacionais. Maéis informacién:  https://iescaldasletras.wordpress.com/2019/04/01/

traducion-ao-inges-dos-audios/

° o s

Edicion e tratamento de videos (TICI)
Dende a materia Tecnoloxias da informacién e da comunicacién |, o alumnado de 1° Bach traballou para a creacion dos
videos cos textos, audios e imaxes que o alumnado de 1°a 4° ESO elaborou nas demais disciplinas. Os 23 videos poden

verse no blog:https://iescaldasletras.wordpress.com/2019/05/27/creacion-de-23-videos-de-lugares-

salientables-de-caldas/ Ademais de ver estes videos en Aquis Video pddese acceder a eles escaneando un cédigo QR

que o Concello colocou en cada un dos lugares significativos que se explican.

Creacion da aplicacion mébil con applventor (TIC II)
Na materia Tecnoloxias da informacién e da comunicacion Il o alumnado de 2° Bach creou unha app con applnventor que
permite, por unha banda, a integracion do traballo realizado polo conxunto do alumnado participante, e,

por outra, a interaccién cos peregrinos e peregrinas desde que toman contacto co proxecto nas terras

portuguesas ata a stia chegada a Caldas de Reis. Pode descargarse e instalarse escaneando este cddigo QR.

Velaqui o resultado final: https://iescaldasletras.wordpress.com/2019/05/31/creacion-da-app-as-palabras-no-

camino/. Hai que ter en conta que a app funciona empregando o sensor de localizacion do mobil, concretamente
calculando a variacién da latitude e que estd pensada para xogar desde Lishoa ata Caldas de Reis. Polo tanto, nos lugares

situados ao norte de Caldas de Reis non se poderd xogar.

Deseiio dos carteis situados nos albergues, “Anunciando o camifio” (Lingua castela e literatura)
0 alumnado de 2° da ESO elaborou anuncios para dar a cofiecer a app nos albergues e oficinas de informacién turisticas,
empregando recursos lingiiisticos e figuras literarias. O resultado final pode verse no blog do proxecto: https://

iescaldasletras.wordpress.com/2019/05/30/deseno-dos-carteis-para-os-alberques/

6. Implicacion da comunidade educativa, no seu caso

A parte da comunidade educativa que corresponde s familias tamén participou no proxecto, en concreto axudou no proceso
de busca de informacién para a elaboracién das fichas informativas previas a creacion dos textos dos audios que explicaban
un determinado lugar de Caldas. Ademais, estas familias son as receptoras, coma calquera outra persoa que pasee pola vila,
dos videos dos lugares aos que pode acceder simplemente escaneando o cédigo QR que se colocou no lugar
correspondente.  Por outra banda, houbo profesorado que non estaba anotado inicialmente no grupo de traballo que
colaborou achegando fotografias ou datos significativos sobre algtn dos lugares que se documentarian. Ademais, o
profesorado participou tamén na difusion do resultado final do proxecto. Na tltima xornada lectiva o alumnado de 1°,2° e 3°

ESO, xunto con algin do profesorado que non participou no proxecto realizaron unha parte da tltima etapa do camifio desde

0 parque natural de A Barosa, no Concello de Barro, ata Caldas de Reis, para despois asistir @ presentacién do proxecto a
prensa no Auditorio de Caldas.

Outras colaboracions:

Para a realizacion desta actividade procuramos conseguir tamén a implicacién do Concello, posto que o resultado reverte
directamente nas prestaciéns que este ofrece a cidadania e tamén aos seus visitantes. Por isto, acordamos co alcalde que fose
o propio Concello o encargado de contactar coas cdmaras municipais de Portugal e cos concellos de Galicia para dar a cofiecer
0 noso proxecto e solicitar a colaboracién para a instalacién dos paneis cos cédigos QR nos albergues e puntos de
informacidn turistica correspondentes ds 23 etapas que separan Caldas do inicio do percorrido portugués. O consistorio
tamén se comprometeu a entregar un agasallo no punto de informacién turistica do Concello a todos os peregrinos e
peregrinas que participen activamente no xogo. Por outro lado, para facer visible na propia vila o labor do alumnado, tamén
se encargaron de imprimir e colocar pequenos paneis in situ cos cddigos QR que dean acceso a eses materiais e contribuir
difusion do patrimonio caldense. Ademais, foi o propio Concello quen se encargou da presentacion publica a través dos
medios de comunicacidn deste proxecto, destacando a sta valia na dinamizacion cultura da vila.

Ademais do Concello, tamén colaborou connosco a Asociacion Cultural Colectivo a Rula, que nos proporcionou fotos dos
petroglifos de Caldas de forma totalmente desinteresada, ao igual que fixeron os balnearios da vila e os curas das parroquias,

que nos permitiron fotografar as edificacions tanto por dentro coma por féra.
7. Difusion dos traballos entre a comunidade educativa.

Cando unha comunidade educativa como a nosa se implica para sacar adiante un proxecto, un dos puntos bésicos debe ser a
difusién. Dar a cofiecer o proxecto é fundamental para acabar co mundo educativo de circulos pechados e contribuir a crear
unha educacién global que avance cos tempos e continte quitando o mellor do alumnado e do propio profesorado.

Entre o alumnado e o resto da comunidade educativa

0 proxecto difundiuse entre 0 alumnado de 1°a 4° de ESO e os cursos de bacharelato, na paxina web, en canais de youtube,

redes sociais do centro e tamén no blog https://iescaldasletras.wordpress.com/category/as-palabras-no-camino/

que serviu de caderno de bitdcora. A medida que o proxecto medre, poderd involucrarse a mais niveis de estudos e, tamén, a
outros departamentos educativos. E importante salientar que entre os equipos de biblioteca e de dinamizacion existe unha

comunicacion fluida materializada en reuniéns periédicas, que tamén foron aproveitadas para dar a cofiecer o traballo

elaborado.
Na contorna
o Uos de Galicia
. . X . . El Aquis Celenis estrechalazos entreel gallegoy
Xa que o traballo reverte de forma moi positiva na vila de Caldas de Reis, foi el portuguésydifunde Caldas

prioritario dalo a cofiecer no seu contexto. Realizouse unha difusion en varios

medios de comunicacion galegos e en todos os foros de innovacién educativa,

ademais da presentacion do proxecto no Auditorio por parte do Aquis e do I R
alcalde de Caldas de Reis.

La Voz de Galicia: ~ https://www.lavozdegalicia.es/noticia/arousa/2019/06/22/proyecto-aquis-celenis-estrecha-

lazos-gallego-portugues-difunde-caldas/0003_201906A22C6991.htm

Faro de Vigo: https://www.farodevigo.es/portada-pontevedra/2019/06/22/docentes-e-alumnos-do-aquis/

2128179.html
Ademais, como indicamos arriba, os representantes municipais colocaron pequenos paneis in situ cos
codigos QR que dan acceso a eses materiais e contribuir a difusion do patrimonio caldense.

Cémpre salientar que o propio camifio, cos seus peregrinos e peregrinas, serdn uns axentes de

difusion determinantes para que o noso proxecto traspase fronteiras.

8. Avaliacion do proxecto

A avaliacién do proxecto foi moi positiva, pddese ver no produto final e na variedade de tarefas realizadas dende cada
departamento, asi como no coidado da sua elaboracion. Cada unha destas tarefas foi avaliada nas correspondentes materias

seguindo os criterios de avaliacion predeterminados (rbricas, listas de cotexo...). Dende un punto de vista mais global,

pensamos que se acadaron os obxectivos propostos, pois a través do produto final conseguimos que o alumnado mellorase

todas as competencias basicas ao tempo que se pofiia en valor o idioma de noso a través dunha préctica que asocia o galego
coas novas tecnoloxias da informacién e da comunicacion, vinculandoos ademais a través dunha metodoloxia dindmica que
fomenta o uso adecuado das novas tecnoloxias con igualdade e equidade a través do traballo cooperativo.

Por outro lado, valoramos moi positivamente a implicacién do profesorado e do alumnado, tanto a nivel cualitativo como
cuantitativo, o que nos leva a concluir que tamén se acadou outro dos obxectivos perseguidos: conseqguir que a biblioteca se

converta nun foco dinamizador do centro.
9. Funcion e participacion da biblioteca escolar en todo o proceso

Grazas a este traballo o espazo biblioteca cobrou vida como lugar fisico de traballo, tanto para o alumnado como para as
sesions de reunidn do profesorado; abofé que o o equipo de biblioteca puxo todos os medios para que isto fose asi, pois é
fundamental crear un ambiente de traballo agradable que atraia os usuarios.

Ademais de coordinar o proxecto e buscar a formacién do profesorado, todo o noso traballo foi desenvolvido no espazo da
biblioteca a maior parte do tempo, ofrecendo asesoramento de fontes de informacion e de consulta. A partir destas fontes
seleccionadas, o alumnado fixo buscas e despois a stia aprendizaxe plasmouse no produto final do proxecto.

Mais alén disto, como xa se indicou, a funcién da biblioteca escolar foi dobre, por unha banda, como coordinadora do
proxecto, posibilitou o acceso & formacion necesaria ao profesorado que participou no mesmo, e por outra, colaborou
activamente na aplicacion das técnicas aprendidas para mellorar a atencién que ofrecemos ao alumnado.

Neste dltimo sentido cabe destacar que este proxecto non remata aqui, pois é intencién do equipo de biblioteca e do
profesorado participante que siga adiante, ampliando a posta en valor do patrimonio da vila mediante a creacién de novos
videos e placas informativas en distintos lugares, ainda que non pase o camifio por eles. Deste xeito agardamos que esta

realidade dunha biblioteca activa e dindmica que estamos a crear siga medrando.

